
Natur a Rheswm am Adrodd:

Mae cylch gorchwyl y Pwyllgor Llywodraethu ac Archwilio yn rhoi’r cyfrifoldeb iddo fonitro’r
gwaith o weithredu gweithredoedd y cytunwyd arnynt. Mae’r adroddiad hwn yn rhoi diweddariad
ar statws a manylion y risgiau sydd angen sylw a godwyd gan Archwilio Mewnol.

1. CYFLWYNIAD

1.1.Mae Archwilio Mewnol, ar ran y Cyngor, yn monitro materion a risgiau a nodwyd yn ystod
gwaith archwilio trwy ei system dracio, 4 action.

1.2.Mae dangosfwrdd yn rhoi cipolwg amser real o berfformiad cyfredol wrth fynd i’r afael &
gweithredoedd sydd angen sylw ac mae’n caniatau i'r wybodaeth hon gael ei thracio a’i
hadrodd yn effeithiol. Mae’r Pennaeth Archwilio a Risg yn rhannu’r dangosfwrdd hwn yn
rheolaidd gyda’r Pwyllgor Llywodraethu ac Archwilio fel rhan o’i hadroddiadau diweddaru
archwilio mewnol.

1.3.Yn ogystal, mae’r Pwyllgor Llywodraethu ac Archwilio wedi gofyn am adroddiad manwl, ar
wahan, sydd yn manylu ar berfformiad cyffredinol wrth fynd i’'r afael & gweithredoedd
archwilio, a hynny ddwywaith y flwyddyn. Yn ei gyfarfod ar 21 Medi 2021, ystyriodd a
phenderfynodd y Pwyligor blaenorol ar lefel y manylion i'w cynnwys yn yr adroddiad er
mwyn diwallu ei anghenion sicrwydd yn y maes hwn.

2. ARGYMHELLION

2.1.Bod y Pwyllgor Llywodraethu ac Archwilio yn:

‘

e nodi cynnydd y Cyngor wrth fynd i’r afael &’r ‘Materion/Risgiau’ Archwilio Mewnol sydd
angen sylw.

CYFLWYNIAD

1. Mae cylch gorchwyl y Pwyllgor Llywodraethu ac Archwilio yn darparu cyfrifoldeb iddo
fonitro gweithrediad camau y cytunwyd i'w cymryd o ganlyniad i waith yr Archwiliad
Mewnol. Er mwyn diwygio’r ddyletswydd hon, mae’r Pwyllgor yn gofyn am adroddiad
manwl sy’n dangos perfformiad y Cyngor wrth fynd i’'r afael chamau sy’n weddill,
ddwywaith y flwyddyn, yn ei gyfarfod ym mis Ebrill a Medi.

2. Felyradroddwyd yn flaenorol, mae Archwilio Mewnol wedi symud o wneud
argymhellion i adrodd ar ‘Faterion’ a ‘Risgiau’. Er mwyn annog rheolwyr i fynd i’'r afael &’r
risgiau hyn, mae’n gyfrifoldeb arnynt i ddatblygu cynllun gweithredu er mwyn ymdrin &’r
materion / risgiau sydd wedi’'u hadnabod, a byddwn yn monitro sut yr ymdrinnir &’r
risgiau hyn.

3. Mae adroddiadau sydd wedi derbyn Sicrwydd ‘Cyfyngedig’ neu ‘Dim’ sicrwydd yn destun
adolygiad ffurfiol dilynol gan Archwiliad Mewnol. Bydd adroddiad archwilio’n cael ei lunio
a darperir sgér sicrwydd. Rydym yn monitro’r holl faterion / risgiau eraill gan ddefnyddio
system olrhain gweithredoedd corfforaethol y Cyngor (4action).

4. Ar 6l diweddaru’r holl system gyda 4action yn 2020, mae’r system yn parhau i fod yn
llwyddiannus o ran gwella ein gwaith o olrhain archwiliadau mewnol a’n prosesau
olrhain gweithredoedd.

5. Rydym wedi datblygu a pherffeithio dangosfwrdd i ddefnyddwyr ar 4action, sy’n cynnig
darlun go iawn o berfformiad cyfredol o ran mynd i’r afael & gweithredoedd sy’n weddill,
ac mae’n hwyluso gwaith olrhain ac adrodd effeithiol ar y wybodaeth hon. Rydym yn
parhau i fonitro gweithredoedd ‘gorddyledus’ er mwyn cael diweddariadau prydlon gany
rheolwyr ynghylch y cynnydd o ran mynd i'r afael & nhw.

6. Rydym hefyd wedi datblygu dangosfwrdd gwasanaeth unigryw i gynorthwyo Penaethiaid
Gwasanaethau a’u timau rheoli i fonitro a darparu diweddariadau ar eu gweithredoedd.
Yn ddiweddar, rydym wedi cynnig darpariaeth ar gyfer y gwasanaeth Trawsnewid
Corfforaethol, ac mae’n llwyddiannus iawn, gyda’r gwasanaeth bellach yn monitro ac yn
cynnig diweddariadau ynghylch y gweithredoedd sy’n weddill mewn modd effeithiol.



PERFFORMIAD CYFREDOL

10.

11.

Mae’r pum graff canlynol yn dangos sefyllifa y gweithredoedd sy’n weddill ar draws y
Cyngor ar 31 Mawrth 2023. Mae diweddariad manwl ar statws y 12 mater/risg graddfa
‘pwysig’ sy’n weddill ar gael yn Atodiad 1.

Dylid nodi na chodwyd unrhyw faterion/risgiau ‘Coch’ yn ystod y flwyddyn, ac nid oes
unrhyw ‘faterion/risgiau’ Coch yn weddill ar hyn o bryd.

1 2

Cyfanswm y Gweithredoedd Gweithredoedd Hwyr

sy’n Weddill Gweithredoedd

Pwysig 1

Cymedrol 37

Fel ar 31 Mawrth 2023, rydym yn olrhain 49 gweithred sy’n weddill ar 4action. Mae 12 yn
rhai ‘pwysig’ (ambr) a 37 yn ‘gymedrol’ (melyn) o ran blaenoriaeth risg, fel y gwelir yn
graff 1.

Rydym yn monitro pob gweithred ac yn cysylltu gyda'r rheolwyr yn eu cylch pan fyddant
yn hwyr yn cael eu gweithredu i sicrhau y byddant yn cael sylw. Ar hyn o bryd mae un
gweithred sydd wedi cyrraedd ei ddyddiadau targed ac felly'n ‘hwyr’, fel y dangosir yn
graff 2.

Mae’n fater/risg ‘pwysig’ ac mae’n berthnasol i archwiliad o Ddyrannu Tai, yn enwedig
datblygu a gwella’r broses ymgeisio am Dai. Rydym yn darparu rhagor o wybodaeth ar
hyn nes ymlaen yn yr adroddiad hwn.



12.

13.

14.

15.

16.

3 4
Cyfanswm y materion / risgiau yn Cyfanswm y materion / risgiau yn 6l
6l eu staws eu statws (yn 6l dyddiad targed)
@ Heb gychwyn Yn cael sylw Yn cael sylw Wedi cau
Wedi cau ® Wedieu gwirio @ Wedi eu gwirio

Mae’r graffiau uchod yn dangos statws cyfredol pob gweithred, h.y. a ydyn nhw ‘yn cael
sylw’, ‘heb gychwyn’ neu ‘wedi cau’. Mae archwiliad mewnol yn dilysu’r holl
gweithredoedd sydd ‘wedi cau’ er mwyn sicrhau ein bod yn fodlon fod rheolwyr wedi
mynd i’r afael &'r risg a nodwyd yn wreiddiol.

Mae Graff 3 yn dangos statws yr holl weithredoedd (waeth erbyn pa bryd y cytunodd y
rheolwyr i fynd i'r afael & nhw). Mae'n dangos bod y rheolwyr bellach wedi mynd i'r afael
a 73% ohonynt. Mae’r gwasanaeth archwilio mewnol wedi gwirio 70% o'r rhain. Mae'r 3%
sy'n weddill yn ymwneud ag archwiliad ar ‘Reoli Trwyddedau Meddalwedd’ y byddwn yn
ei ddilyn i fyny'n ffurfiol ym mis Ebrill 2023. Byddwn yn gwirio bod rheolwyr yn
gweithredu’r camau hyn yn ystod y darn hwn o waith.

Mae mwyafrif y gweithredoedd a ddangosir yma fel rhai sydd ‘heb gychwyn’, yn
ymwneud & nifer o archwiliadau a gwblhawyd yn ddiweddar, sef, ‘Rheoli’r risg o Dwyll a
Llygredigaeth mewn Caffael’, ‘Taliadau Uniongyrchol’, ‘Gwytnwch Ariannol’ a ‘Delio ag
Arian - Cyswilit Mén'. Ni gwblhawyd yr archwiliadau hyn o fewn y dyddiadau cwblhau
disgwyliedig. Pan fydd y dyddiadau hyn yn nesau, byddwn yn ceisio diweddariadau gan
reolwyr er mwyn pennu cynnydd.

Mewn cyferbyniad, mae Graff 4 yn dangos statws yr holl weithredoedd sydd wedi
cyrraedd eu dyddiad targed. Mae'n dangos bod y rheolwyr wedi mynd i'r afael & 99% o'r
rhain. Mae Archwiliad Mewnol wedi dilysu bron pob un, fodd bynnag, fel y nodwyd uchod
mae’r rhai hynny sydd angen eu dilysu yn berthnasol i archwiliad ar Reoli Trwyddedau
Meddalwedd, fydd yn cael ei olrhain yn fuan.

Ar brydiau, byddwn yn ymestyn dyddiadau cwblhau ar gyfer rhai gweithredoedd, dim ond
os all y gwasanaeth roi rheswm dilys am yr estyniad e.e. mae’n amlwg nad yw’r dyddiad
gwreiddiol yn gyraeddadwy gan fod rhagor o waith sylweddol eu angen er mwyn mynd I'r
afael &'r mater/risg.

Yr holl faterion / risgiau sy’n weddill fesul blwyddyn

Cymedrol Pwysig

Fel y manylir uchod, mae 49 o weithredoedd sydd eto i'w cyflawni'n llawn

Mae’r rhain wedi cael ei rhannu rhwng 2018/19 a 2022/23. Er bod graff 5 yn dangos fod y
mwyafrif yn berthnasol i'r ddwy flynedd ariannol ddiwethaf, mae un mater/risg yn
dyddio’n 61i 2018/19, ac mae rheolwyr dal angen ymdrin yn llawn ag o. Mae’n berthnasol
i wella gosodiadau cymhlethdod cyfrineiriau ar gyfer system archebu Hamdden allanol y
Cyngor.

Mae wedi’i farcio’n ‘gymedrol’ neu’n ‘felyn’ o ran blaenoriaeth risg, ac mae’r gwaith o fynd
i'r afael ag o yn ffurfio rhan o weithredu a lansio’r system Hwb Hamdden newydd. Ar
adeg ysgrifennu, roedd oediadau gyda chytuno ar ddyddiad ‘mynd yn fyw’ gyda’r
cyflenwr meddalwedd oherwydd materion technegol. Ar hyn o bryd, mae’r tim TG yn
cysylltu &'r darparwr meddalwedd i adfer hyn.

Dylid nodi nad oes materion/risgiau graddfa ‘bwysig’ yn dyddio’n 61 ymhellach na
2020/21, fel y dangosir uchod. Mae hyn yn dangos fod rheolwyr yn blaenoriaethau mynd
i'r afael & risgiau pwysigrwydd uwch.

Yn ogystal, er mwyn sicrhau bod y gwasanaethau’n mynd i'r afael &’r materion/risgiau’n
brydlon a llwyddiannus, os na fydd mater/risg ‘pwysig’ wedi’i adfer 12 mis ar 6l y dyddiad
cwblhau gwreiddiol, gofynnir i berchnogion gweithredu fynychu Pwyllgor Llywodraethu ac
Archwilio i ddiweddaru’r Pwyligor gyda’r rhesymau dros y oedi o ran mynd i'r afael &’r
mater/risg.

Ar hyn o bryd mae un mater/risg ‘pwysig’ y mae hyn yn berthnasol iddo, sy’n ymwneud
ag archwiliad ar Ddyrannu Tai a gwelliannau i'r broses ymgeisio am Dai. Ceir rhagor o
fanylion yn Atodiad 1 isod, a bydd y Rheolwr Gwasanaeth - Tai Cymunedol yn mynychu
cyfarfod y Pwyllgor ar 18 Ebrill 2023, er mwyn darparu diweddariad pellach.

Mae diweddariad ar fanylion statws y 12 mater/risg graddfa ‘bwysig’ sy’n weddill yn cael
ei olrhain ar hyn o bryd yn 4action, fel y gwelir yn Atodiad 1.

Ymdrechwn i ymdrin &’r holl weithredoedd sy’n weddill er mwyn eu cwblhau.



ATODIAD 1: STATWS MANWL Y MATERION/RISGIAU GRADDFA
‘PWYSIG’ SY'N WEDDILL

Teitl
Archwiliad

Graddfa
Sicrwydd*

Crynodeb o’r Mater/Risg

Statws Cyfredol

Parhad
Gwasanaeth
TGCh (Gwe-

rwydo)

Dyrannu Tai

Adennill Man
Ddyledion y
Cyngor

Blwyddyn Dyddiad Dyddiad
Archwilio Cyhoeddi’r Targed
Adroddiad Presennol
2020/21 Mai 2021 01/07/23
2021/22 Medi 2021 01/02/23
2021/22 Tachwedd 01/06/23

2021

Rhesymol

Rhesymol

Cyfyngedig

Mae canlyniadau’r prawf gwe-rwydo diweddar a
gomisiynwyd gan TGCh yn dangos y byddai
gormod o ddefnyddwyr yn coelio e-bost gwe-
rwydo, er eu bod wedi cwblhau'r hyfforddiant
ymwybyddiaeth seiber.

Mae’r broses ymgeisio am dai yn aneffeithlon ac
yn cyfrannu at oediadau yn y broses dirymu.

Yn dilyn ymholiad, mae ffurflen ymgeisio ar
bapur yn cael eu hanfon allan at ymgeiswyr
posibl. Wrth eu dychwelyd, maent yn cael eu
sganio gan system Rheoli Dogfennau Electronig
y Cyngor, ac yna’n cael eu mewnosod a llaw
gany tim Opsiynau Tai i'r System Rheoli
Orchard Housing. Mae’r broses yn cymryd
llawer o amser, mae’n aneffeithlon ac yn tynnu
adnoddau i ffwrdd oddi wrth y tasgau dyrannu
tai.

Er bod y system dyledwyr yn dangos lleihad yn
nifer a chyfanswm gwerth yr anfonebau & statws
‘adenilliad-ataliedig’ ers yr adolygiad diwethaf,
canfuom yn ystod ein profion bod y Tim Incwm
yn osgoi’r broses arferol. Mae’r Tim Incwm yn
atal y camau adennill drwy ymyrryd a llaw yn
hytrach na defnyddio’r swyddogaeth ‘adennill’
sy’n ailgychwyn y broses adennill yn awtomatig
ar 61 30 diwrnod.

50% o’r weithred wedi’i chwblhau

Cwblhawyd y rhan fwyaf o’r gwaith i ymdrin &'r mater/risg
hwn fel rhan o argymhellion cynllun gweithredu y
gweithgor Seiberddiogelwch ac ICO y gwnaethom ei
adolygu yn ystod ein hadolygiad dilynol diweddar. Mae’r
elfennau sy’n weddill yn berthnasol i sicrhau bod y
Cyngor yn cynnal profion gwe-rwydo rheolaidd ar gyfer
staff. Mae Rheolwr y tim TG yn ystyried yr opsiynau ar
gyfer caffael meddalwedd gwe-rwydo ar hyn o bryd, at y
diben hwn.

50% o’r weithred wedi’i chwblhau

Bwriad gwreiddiol y gwasanaeth Tai oedd datblygu
proses ymgeisio electronig gan ddefnyddio’r Porth
Tenantiaid Digidol. Fodd bynnag, penderfynwyd y byddai
system CRM newydd y Cyngor yn gweithio’n well ar
gyfer y diben hwn. Mae gwasanaeth yn gweithio gyda’r
tim TG ar hyn o bryd i brosesu hyn.

Y ddyddiad targed gwreiddiol ar gyfer y gweithred hwn
oedd Mawrth 2022. Gan fod 12 mis wedi mynd heibio,
bydd y Rheolwr Gwasanaeth - Tai Cymunedol yn
mynychi cyfarfod y Pwyllgor Llywodraethu ac Archwilio i
ddarparu diweddariad.

50% o’r weithred wedi’i chwblhau
Cynaliasom adolygiad dilynol yn ddiweddar ar Adennill
Dyledion y Cyngor.

Gwnaethom ddarparu diweddariad mwy manwl i’r
Pwyllgor yn ein hadroddiad dilynol terfynol, a oedd yn
rhan o adroddiad y Pennaeth Archwilio ar
ddiweddariadau’n ymwneud a risgiau.



Teitl Blwyddyn Dyddiad Dyddiad
Archwiliad Archwilio Cyhoeddi’r Targed
Adroddiad Presennol

Adennill Man  2021/22 Tachwedd 01/06/23
Ddyledion y 2021
Cyngor
Llywodraethu 2021/22 lonawr 30/09/23
Gwybodaeth 2022
Rheoli 2021/22 lonawr 01/04/23
Trwyddedau 2022
Meddalwedd
Recriwtio a 2021/22 Mehefin ~ 01/07/23
Chadw 2022

Graddfa
Sicrwydd*

Cyfyngedig

Rhesymol

Cyfyngedig

Rhesymol

Crynodeb o’r Mater/Risg

Mae cyfuniad o fethiant i fynd ati’n rhagweithiol i
adennill dyledion y Cyngor ac uwchgyfeirio
achosion lle bo angen, ynghyd ag adleoli
Swyddogion Adennill a rhoi’r gorau i adennill
dyledion am chwe mis yn ystod y pandemig,
wedi cyfrannu at gynnydd sylweddol mewn
dyledion sydd heb eu talu ers mis Mawrth 2020.

Mae modd i staff gael mynediad at raglenni
Microsoft Office 365 y Cyngor, yn cynnwys
Teams a SharePoint, ac felly at ddata personol
a sensitif o bosib a gedwir gan y Cyngor, drwy
ddyfeisiadau symudol personol wedi’u
hamgryptio.

Nid yw’r Cyngor wedi llunio map neu
strategaeth ar gyfer ei systemau busnes hyd
yma, er mwyn tanategu sut y bydd y Cyngor yn
darparu ei wasanaethau digidol. Fe ddylai’r map
neu’r strategaeth gynnwys eitemau megis
gwerthwyr a chyflenwyr meddalwedd
cymeradwy, meini prawf ar gyfer dethol
gwerthwyr yn ogystal & gofynion lletya a
chymorth (mewnol yn erbyn gwasanaethau
cwmwl ac ati.)

Datblygwyd Strategaeth Cynllun Gweithlu’r
Cyngor yn wreiddiol gan yr Uned Adnoddau
Dynol yn 2012, ond nid yw wedi’i ddiweddaru
ers 2019. Gan fod cynllunio datblygiad gweithlu
yn fwy sefydlog ar draws y Cyngor erbyn hyn,
byddai’n ddefnyddiol diwygio’r Strategaeth
Datblygu Gweithlu er mwyn sicrhau ei fod yn
gyfredol ac yn cydymffurfio & dull strategol
presennol y Cyngor yn y maes hwn, a dull y
dyfodol.

Statws Cyfredol

Fel y nodir uchod.

50% o’r weithred wedi’i chwblhau

Mae ymdrin &'r mater/risg yn dibynnu ar ddarpariaeth
swyddogaeth rheoli dyfeisiau Microsoft Intune. Mae
cynnydd sylweddol wedi’'i wneud &’r gwaith hwn yn
ddiweddar, a disgwylir y bydd yn dod | ben erbyn mis
Medi 2023.

Cafodd y strategaeth drafft ei atal oherwydd newidiadau
mewn uwch arweinyddiaeth ac etholiadau’r Cyngor. Yn
ei absenoldeb, datblygwyd Polisi Cwmwl sy’n amlinellu’r
trywydd strategol ar gyfer caffael meddalwedd cwmwil.
Bydd y tim TG yn cysylltu &r Tim Arweinyddiaeth er
mwyn paratoi strategaeth diwygiedig yn unol &'r trywydd
busnes.

Rydym yn bwriadu cynnal adolygiad dilynol ffurfiol ym
mis Ebrill 2023 er mwyn gweld cynnydd o ran ymdrin &'r
mater/risg a godwyd yn ein hadroddiad gwreiddiol.

75% o'r gweithred wedi’i gwblhau

Mae Strategaeth Cynllunio Gweithlu 2022-25 bellach
wedi’i gwblhau, fodd bynnag, ni ellir dod ag o i ben nes y
cytunir ar amcanion Cynllun newydd y Cyngor. Ar 0l
gwneud hyn, byddant wedi’'u cynnwys yn y ddogfen.



Teitl
Archwiliad

Recriwtio a
Chadw

Pensiynau
Athrawon

Pensiynau
Athrawon

Rheoli
Gwendid TG

Galw Gofal

Blwyddyn

Archwilio Cyhoeddi'r

2021/22

2021/22

2021/22

2022/23

2022/23

Dyddiad
Adroddiad

Mehefin
2022

Mehefin
2022

Mehefin
2022

Awst 2022

lonawr
2023

Dyddiad
Targed
Presennol

01/04/23

01/05/23

01/05/23

30/09/23

01/05/23

Graddfa
Sicrwydd*

Rhesymol

Cyfyngedig

Cyfyngedig

Rhesymol

Cyfyngedig

Crynodeb o’r Mater/Risg

Nid oes llawer o adroddiadau ffurfiol, rheolaidd
i'r Uwch Dim Arweinyddiaeth o ddadansoddi
data recriwtio i sicrhau bod y tim hwn yn
ymwybodol o'r pwysau recriwtio a'r tueddiadau
sy'n wynebu'r Cyngor ar hyn o bryd. Mae hyn yn
arbennig o bwysig ar hyn o bryd yng ngoleuni
materion cenedlaethol gyda recriwtio staff yn
effeithio ar bob sector.

Mae profion wedi dangos nad yw adroddiadau a
dynnwyd o’r system gyflogres wedi tynnu data’n
rheolaidd, ac mae rhai cofnodion wedi’u colli. Yn
ychwanegol, nid yw’r adroddiadau’n cael eu
cysoni cyn eu cyflwyno i'r TPS. Felly, ni allwn roi
sicrwydd bod y wybodaeth a dynnwyd a’i
llwythwyd i'r gwasanaeth TP yn gyflawn a
chywir.

Ni ddarparodd y Rheolwr Gyflogres a Thaliadau
dystiolaeth fod adroddiadau gwallus wedi’u
harchwilio neu yr ymdriniwyd & nhw.

Ar hyn o bryd nid oes unrhyw sicrwydd ar gael
ynghylch clytio pan fydd dyfeisiau'n cysylltu o
bell trwy Citrix yn hytrach na chysylltu'n
uniongyrchol trwy Microsoft Endpoint/Azure, ac
ary safle.

Nid yw trefniadau diogelu data yn ddigonol er
mwyn i Gyngor Sir Ynys Mén fodloni ei
amcanion fel yn i reolwyr data Galw Gofal.

*Cyfradd sicrwydd presennol - un ai ar adeg archwiliad gwreiddiol neu ar 6l adolygiad dilynol.

Statws Cyfredol

50% o’r gweithred wedi’i gwblhau

Mae'r Cyngor yn y broses o gaffael system recriwtio
newydd, y mae angen iddi fod yn gydnaws &'i ddatrysiad
AD, Zellis. Mae'r tim TG yn arwain ar hyn ar hyn o bryd.
Bydd y system newydd yn cynnwys gwell swyddogaeth
dadansoddi data ac adrodd y gellir ei chyflwyno i'r Tim
Arweinyddiaeth.

Dyddiad cwblhau’r weithred heb ddod i ben eto.

Byddwn yn cynnal adolygiad dilynol ffurfiol ym Mai 2023,
i bennu cynnydd gan ymdrin &'r materion/risgiau a
godwyd yn ein hadroddiad gwreiddiol.

Fel y nodwyd uchod.

50% o’r gweithred wedi’i gwblhau

Mae mynd i'r afael &'r mater/risg hwn yn dibynnu ar
gyflwyno rhaglen rheoli dyfeisiau Microsoft Intune. Mae
cynnydd gyda’r gwaith hwn wedi datblygu’n sylweddol yn
ddiweddar, a disgwylir cwblhau’r cyflwyniad llawn erbyn
mis Medi 2023.

Dyddiad cwblhau’r weithred heb ddod i ben eto.

